
Republika e Kosovës 

Republika Kosova – Republic of Kosovo 

 

Këshilli i Kosovës për Trashëgimi Kulturore 
Savet Kosova za Kulturno Nasledje / Kosovo Council for Cultural Heritage 

 

 

Në mbështetje të Ligjit Nr.02/L-88 Për Trashëgiminë Kulturore, në mbështetje të Ligjit Nr. 06/l -

113 për Organizimin dhe Funksionimin e Administratës Shtetërore dhe të Agjencive të 

Pavarura, Rregullores (QRK) Nr. 01/2020 për Standardet e Organizimit të Brendshëm, 

Sistematizimin e Vendeve të Punës dhe Bashkëpunimin në Institucionet e Administratës 

Shtetërore dhe Agjencitë e Pavarura si dhe Rregullores (QRK) Nr. 06/2024 për Klasifikimin e 

Vendeve të Punës në Shërbimin Civil dhe Katalogun e Vendeve të Punës për Shërbimin Civil të 

miratuar nga Qeveria e Republikës së Kosovës, me vendimin nr. 08/226, datë 23.10.2024, si dhe 

Rregullores 01/2024 për Punën e Këshillit të Kosovës për Trashëgimi Kulturore, Organi 

Kolegjial Drejtues i KKTK-së me datën 31.07.2025 miraton këtë: 

 

RREGULLORE NR 03/2025 PËR ORGANIZIMIN E BRENDSHËM DHE 

SISTEMATIZIMIN E VENDEVE TË PUNËS NË KËSHILLIN E KOSOVËS PËR 

TRASHËGIMI KULTURORE 

 

KREU 1 

DISPOZITAT E PËRGJITSHME 

 

Neni 1 

Qëllimi 

Kjo rregullore ka për qëllim përcaktimin, rregullimin, organizimin, funksionimin dhe 

sistematizimin e vendeve të punës në Këshillin e Kosovës për Trashëgimi Kulturore (në tekstin 

në vijim KKTK). 

Neni 2 

Fushëveprimi 

 

1. Dispozitat e kësaj Rregullore, janë të detyrueshme për Organin Drejtues Kolegjial dhe të gjithë 

zyrtarët publikë të punësuar në Këshillin e Kosovës për Trashëgimi Kulturore. 

2. Funksionet, detyrat dhe përgjegjësitë e KKTK-së janë të përcaktuara me legjislacionin në fuqi, 

Ligji Nr.06/L-113 për Organizimin dhe Funksionimin e Administratës Shtetërore dhe të 

Agjencive të Pavarura si dhe Ligji Nr. 02/L-88 për Trashëgimi Kulturore. 

Neni 3 

Përkufizimet 

Termat dhe shprehjet e përdorura në këtë Rregullore kanë kuptimin e njëjtë me termat dhe 

shprehjet e përdorura në Ligjin në fuqi për Organizimin e Funksionimin e Administratës 

Shtetërore dhe të Agjencive të Pavarura si dhe Ligji Nr. 02/L-88 për Trashëgimi Kulturore. 

 

KAPITULLI II 

ORGANIZIMI I BRENDSHËM I KËSHILLIT TË KOSOVËS PËR TRASHËGIMI 

KULTURORE 

Neni 4 

Misioni 

Misioni i Këshillit të Kosovës për Trashëgimi Kulturore është përcaktimi i aseteve dhe 

elementeve të trashëgimisë kulturore në mbrojtje ligjore të përhershme, si dhe sigurimi i 

kushteve të duhura për ruajtje, mbrojtje dhe konservim të qëndrueshëm të tyre si potencial me 

interes vital për Republikën e Kosovës.  

Ky mision përfshinë shqyrtimin e propozimeve, përcaktimin e aseteve dhe elementeve të 

trashëgimisë kulturore në mbrojtje të përhershme, vlerësimin e projekteve, përcaktimin e 

prioriteteve për mbështetje financiare dhe çështje të tjera të përcaktuara me legjislacionin e 

trashëgimisë kulturore dhe konventat ndërkombëtare. 

 

Neni 5 

Struktura Organizative e Këshillit të Kosovës për Trashëgimi Kulturore 

 

1. Struktura Organizative e KKTK-së është si vijon:  

1.1. Organi Drejtues Kolegjial i KKTK-së  

1.2. Zyra e Drejtorit të Përgjithshëm, dhe  

1.3. Divizionet. 

2. Numri i të punësuarve në KKTK është njëzetenëntë (29). 

Neni 6 

Funksionet, Detyrat dhe Përgjegjësitë e KKTK-së 

 

Detyrat dhe përgjegjësitë e Këshillit të Kosovës për Trashëgimi Kulturore përcaktohen me Ligjin 

Nr. 02/L-88 për Trashëgimi Kulturore; Ligjin Nr.06/L-113 për Organizimin dhe Funksionimin e 

Administratës Shtetërore dhe të Agjencive të Pavarura; si dhe Rregulloren 01/2024 për Punën e 

Këshillit për Trashëgimi Kulturore.  

 

Neni 7 

Zyra e Drejtorit të Përgjithshëm në KKTK 

 

1. Zyra e Drejtorit të Përgjithshëm në KKTK përbëhet nga: 

1.1. Drejtori i Përgjithshëm; 

1.2. Stafi profesional; 

2. Detyrat dhe përgjegjësitë e Drejtorit të Përgjithshëm përcaktohen me Ligjin Nr. 02/L-88 për 

Trashëgimi Kulturore; Ligjin Nr.06/L-113 për Organizimin dhe Funksionimin e Administratës 

Shtetërore dhe të Agjencive të Pavarura; si dhe Rregulloren 01/2024 për Punën e Këshillit për 

Trashëgimi Kulturore.  

3. Drejtori i Përgjithëm i përgjigjet dhe i raporton Organit Drejtues Kolegjial të KKTK-së.  

4. Numri i të punësuarve në Zyrën e Drejtorit të Përgjithshëm është gjashtë (6). 

 

 Neni 8  

Divizionet e KKTK-së 

 

1. Divizioni është struktura themelore e organizimit në kuadër të KKTK-së dhe ekskluzivisht 

përcakton fushat e përgjegjësisë institucionale.  

2. Divizionet në kuadër të KKTK-së janë:  

2.1. Divizioni për Mbrojtje dhe Vlerësim;  

2.2. Divizioni për Monitorim; 

2.3. Divizioni për Promovim; 

2.4. Divizioni për Buxhet dhe Financa.  

3. Divizioni udhëhiqet nga Udhëheqësi i Divizionit.  

4. Udhëheqësi i Divizionit i raporton Drejtorit të Përgjithshëm. 

 

Neni 9 

Divizioni për Mbrojtje dhe Vlerësim  

 

1. Misioni i Divizionit për Mbrojtje dhe Vlerësim është përmbushja e detyrave dhe 

përgjegjësive rreth procesit të mbrojtjes dhe vlerësimit të trashëgimisë kulturore. Ky divizion bën 

përgatitjen e vlerësimit të aseteve dhe elementeve të propozuara për mbrojtje të përhershme, 

vlerësimin në rastet e shitblerjeve apo të shpronësimit të aseteve, si dhe rasteve të dëmtimit 

eventual të aseteve të trashëgimisë kulturore. 

2. Detyrat dhe përgjegjësitë e Divizionit për Mbrojtje dhe Vlerësim janë: 

2.1. Propozon planet për mbrojtje dhe vlerësim të trashëgimisë kulturore;  

2.2. Zbaton objektivat e përcaktuara nga Plani i Performancës të aprovuar nga ODK-

KKTK; 

2.3. Koordinon punën për vlerësimin e aseteve dhe elementeve të propozuara për 

mbrojtje të përhershme;  

2.4. Përgatit raportin e vlerësimit me rekomandime për përcaktimin e aseteve dhe 

elementeve të trashëgimisë kulturore në mbrojtje të përhershme;  

2.5. Harton raportin e vlerësimit të aseteve dhe elementeve të trashëgimisë kulturore në 

mbrojtje të përhershme; 

2.6. Përgatit dokumentacionin teknik dhe harton raportet e vlerësimit në rastet e shit-

blerjes, shpronësimit si dhe rasteve të dëmtimit eventual të aseteve të trashëgimisë 

kulturore; 

2.7. Ekzaminon materialet, rilevon, bën matje dhe skicon gjendjen e aseteve dhe 

elmenteve të trashëgimisë kulturore të propozuara për mbrojtje të përhershme;  

2.8. Përgatit Raportin Vjetor të Performancës në fushëveprimtarinë e Divizionit;  

2.9. Ofron këshilla, rekomandime ose të dhëna të tjera brenda fushëveprimtarisë së 

Divizionit për Drejtorin e Përgjithshëm.  

3. Udhëheqësi i Divizionit i përgjigjet dhe i raporton Drejtorit të Përgjithshëm.  

4. Numri i të punësuarve në Divizion është katër (4). 

 

Neni 10 

Divizioni për Monitorim  

 

1. Misioni i Divizionit për Monitorim është përmbushja e detyrave dhe përgjegjësive rreth 

procesit të monitorimit të gjendjes së trashëgimisë kulturore në terren, monitorimi i zbatimit të 

Planeve të Menaxhimit të aseteve në mbrojtje të përhershme, si dhe rekomandimet për 

ndërmarrjen e masave për ruajtje dhe mbrojtje të trashëgimisë kulturore.  

2. Detyrat dhe përgjegjësitë e Divizionit për Monitorim janë:  

2.1. Propozon planet për monitorim të aseteve dhe elementeve të trashëgimisë kulturore;  

2.2. Zbaton objektivat e përcaktuara nga Plani i Performancës të aprovuar nga ODK-

KKTK;  

2.3. Monitoron gjendjen dhe zhvillimet në asetet dhe elementet e trashëgimisë kulturore 

në mbrojtje të përhershme për çka përgatit raport vlerësues; 

2.4. Përgatit dokumentacionin për identifikimin e masave të domosdoshme për 

mbështetje financiare të trashëgimisë kulturore; 

2.5. Ekzaminon materialet, rilevon, bën matje dhe skicon gjendjen e aseteve dhe 

elmenteve të trashëgimisë kulturore;  

2.6. Në bashkëpunim me institucione të tjera, bën rivlerësimin dhe rishikimin e Qendrave 

Historike dhe ruajtjen dhe mbrojtjen e Zonave të Veçanta të Mbrojtura me Ligje 

specifike;  

2.7. Përgatit Raportin Vjetor të Performancës në fushëveprimtarinë e Divizionit;  

2.8. Ofron këshilla, rekomandime ose të dhëna të tjera brenda fushëveprimtarisë së 

Divizionit për Drejtorin e Përgjithshëm. 

3. Udhëheqësi i Divizionit i përgjigjet dhe i raporton Drejtorit të Përgjithshëm  

4. Numri i të punësuarve në divizion është katër (4). 

Neni 11 

Divizioni për Promovim  

 

1. Misioni i Divizionit për Promovim është përmbushja e detyrave dhe përgjegjësive në 

promovimin e vlerave të aseteve dhe elementeve të trashëgimisë kulturore, si dhe organizimi i 

aktiviteteve me qëllim të promovimit të bazuara në metoda të avancuara. Gjithashtu pjesë e 

misionit të divizionit është planifikimi dhe zbatimi i programeve të digjitalizimit të trashëgimisë 

kulturore.  

2. Detyrat dhe përgjegjësitë e Divizionit për Promovim janë: 

2.1. Propozon planet për promovimin e aseteve dhe elementeve me vlera të veçanta të 

trashëgimisë kulturore;  

2.2. Zbaton objektivat e përcaktuara nga Plani i Performancës të aprovuar nga ODK-

KKTK; 

2.3. Koordinon aktivitetet promovuese në nivel vendor dhe ndërkombëtar;  

2.4. Dizajnon dhe prodhon përmbajtjet promovuese të prekshme dhe digjitale në fushën e 

trashëgimisë kulturure;  

2.5. Propozon, përgatit dhe zbaton programe dhe publikime edukative dhe vetëdijesese në 

fushën e trashëgimisë kultutore; 

2.6. Përgatit Raportin Vjetor të Performancës në fushëveprimtarinë e Divizionit;  

2.7. Ofron këshilla, rekomandime ose të dhëna të tjera brenda fushëveprimtarisë së 

Divizionit për Drejtorin e Përgjithshëm.  

3. Udhëheqsi i Divizionit i përgjigjet dhe i raporton Drejtorit të Përgjithshëm.  

4. Numri i të punësuarve në divizion është katër (4). 

 

Neni 12 

Divizioni për Buxhet dhe Financa 

1. Misioni i Divizionit për Buxhet dhe Financa është përgjegjës për planifikimin, menaxhimin, 

ekzekutimin e shpenzimeve buxhetore për nevojat e KKTK-së në përputhje me legjislacionin në 

fuqi dhe rregulloreve të brendshme.  

2. Detyrat dhe përgjegjësit e Divizionit për Buxhet dhe Financa janë: 

2.1. Menaxhon dhe mbikëqyr procesin e planifikimit të buxhetit dhe parashikimeve 

financiare në koordinim me njësitë kërkuese të KKTK-së dhe përcjellja e realizimit të 

buxhetit në vazhdimësi; 

2.2. Përgatit propozimet buxhetore dhe Kornizën Afatmesme të Shpenzimeve në 

koordinim me njësitë administrative të KKTK-së; 

2.3. Përgatit propozimet buxhetore me rastin e procesit të rishikimit buxhetor, duke u 

bazuar në kërkesat e njësive kërkuese për ridestinim të mjeteve nga një kategori 

ekonomike në tjetrën, sipas ligjeve në fuqi; 

2.4. Siguron që shpenzimet dhe lëvizjet buxhetore dhe financiare të bëhen në përputhje 

me rregullat dhe procedurat e menaxhimit të financave publike; 

2.5. Përgatit dhe monitoron planin e rrjedhës së parasë së gatshme, llogaritë transaksionet 

dhe parametrat e tjerë financiarë që tregojnë performancën financiare të KKTK-së; 

2.6. Raporton mbi rezervat e parasë duke siguruar kontrollin e brendshëm financiar të 

bazuar në parimet e llogaridhënies;  

2.7. Përgatit Raportin Vjetor Financiar të KKTK-së;  

2.8. Ofron këshilla, rekomandime ose të dhëna të tjera brenda fushëveprimtarisë së 

Divizionit për Drejtorin e Përgjithshëm.  

3. Udhëheqësi i Divizionit i përgjigjet dhe i raporton Drejtorit të Përgjithshëm  

4. Numri i të punësuarve në divizion është katër (4). 

 

Neni 13 

Prokurimi 

1. Shërbimet e prokurimit publik mbulohen nga Agjencia Qendrore e Prokurimit (AQP), për 

arsye se KKTK është autoritet kontraktues me numrin e të punësuarve më të vogël se pesëdhjetë 

(50). 

Neni 14 

Auditimi 

1. Shërbimet e Auditimit të Brendshëm në KKTK mbulohen nga Departamenti i Auditimit të 

Brendshëm në Ministrinë e Financave, Punës dhe Transfereve. 

2. Shërbimet e Auditimit të Jashtëm, mbulohen nga Zyra e Auditorit të Përgjithshëm në kuadër të 

auditimit të Pasqyrave Vjetore Financiare (PVF).  

KAPITULLI III 

Neni 15 

Dispozitat Përfundimtare 

1. Lëvizshmëria e personelit në pajtim me legjislacionin për shërbimin civil brenda institucionit 

është e lejuar, nëse konsiderohet e nevojshme për mbarëvajtjen e punës. 

2. Rritja apo zvogëlimi i numrit të personelit në pajtim me Ligjin vjetor të buxhetit nuk krijon 

nevojë për plotësim-ndryshimin e kësaj Rregulloreje, përpos në rastet kur krijohen dhe/apo 

shuhen strukturat organizative. 

3. Në pajtim me paragrafin 2 të këtij neni, dispozitat e Ligjit vjetor të buxhetit janë pjesë 

përbërëse e kësaj Rregulloreje. 

 

Neni 16 

Shfuqizimi 

1. Me hyrjen në fuqi të kësaj Rregulloreje shfuqizohet Rregullorja Nr. 02/2010 mbi Organizimin 

dhe Sistematizimin e Vendeve të Punës në Këshillin e Kosovës për Trashëgimi Kulturore. 

        

Neni 17 

Hyrja në fuqi 

Kjo Rregullore hyn në fuqi ditën e nënshkrimit. 

 

Artan Krasniqi  

________________ 

Kryetar i ODK-KKTK 

Shtojca 1:  

Organogrami i Këshillit i Kosovës për Trashëgimi Kulturore ( KKTK) 

Pozicioni/Struktura Klasa 
Grupi (i përgjithshëm 

ose i veçantë) 
Numri 

1. Organi Drejtues Kolegjial i KKTK-

së 

 

N/A N/A 7 

2. Zyra e Drejtorit të Përgjithshëm    6 

Drejtori i Përgjithshëm 
Drejtues i 

lartë 
N/A 

1 

 

Zyrtar i Lartë Ligjor Profesional 1 Grupi Ligjor 1 

Zyrtar i Lartë për Burime Njerëzore  Profesional 1 
Grupi i Burimeve 

Njerëzore  
1 

Zyrtar i Lartë Çertifikues  Profesional 1 
Grupi i Ekonomisë 

 
 

1 

Zyrtar i lartë i TI-së për sisteme  
Profesional 1 

Grupi i teknologjisë 

informative  
1 

Zyrtar Administrativ  Profesional 2 
Grupi i Administrimit të 

Përgjithshëm  
1 

3. Divizioni për Mbrojtje dhe Vlerësim   4 

Udhëheqësi i Divizionit për Mbrojtje dhe 

Vlerësim 

Drejtues i 

ulët 
N/A  1 

Zyrtar i Lartë për Vlerësim të Trashëgimisë së 

Luajtshme dhe Shpirtërore 
Specialist  

Grupi i trashëgimisë së 

luajtshme/shpirtërore 
1 

Zyrtar i Lartë për Vlerësim të Trashëgimisë 

Arkeologjike 
Specialist  Grupi i arkeologjisë 1 

Zyrtar i Lartë për Vlerësim të Trashëgimisë 

Arkitekturore 
Specialist  

Grupi i trashëgimisë 

arkitekurore/konzervimit 
1 

4. Divizioni për Monitorim    4 

Udhëheqës i Divizioni për Monitorim  Drejtues i 

ulët 

N/A 
1 

Zyrtar i Lartë për Monitorim të Trashëgimisë 

së Luajtshme dhe Shpirtërore 
Specialist  

Grupi i trashëgimisë së 

luajtshme/shpirtërore 
1 

Zyrtar i Lartë për Monitorim të Trashëgimisë 

Arkeologjike 
Specialist  Grupi i arkeologjisë 1 

Zyrtar i Lartë për Monitorim të Trashëgimisë 

Arkitekturore 
Specialist  

Grupi i trashëgimisë 

arkitekurore/konzervimit 
1 

5. Divizioni për Promovim  
  4 

Udhëheqësi i Divizionit për Promovim  Drejtues i 

ulët 
N/A 1 

Zyrtar i lartë për promovim të kulturës   
Profesional 1 

Grupi i administrimit të 

përgjithshëm  
1 

Zyrtar i lartë për bashkëpunim me organizata 

ndërkombëtare  
Profesional 1 

Grupi i shkencave 

shoqërore  
1 

Zyrtar i lartë për koordinim  
Profesional 1 

Grupi i administrimit të 

përgjithshëm  
1 

6. Divizioni për Buxhet dhe Financa    4 

Udhëheqësi i Divizionit për Buxhet dhe 

Financa  

Drejtues i 

ulët 

N/A 
1 

Zyrtar i Lartë për buxhet dhe financa  
Profesional 1  

Grupi i buxhetit dhe 

financave  
1 

Zyrtar për shpenzime  
Profesional 2 

Grupi i buxhetit dhe 

financave  
1 

Zyrtar për zotimin e mjeteve buxhetore 
Profesional 2 

Grupi i buxhetit dhe 

financave  
1 

Totali i përgjithshëm i numrit të 

punësuarve në KKTK 
  

29 

 Totali 

    

   


